
Garis Panduan Pelantikan Lembaga Pengajian Program (Board of Studies)

Untuk Program-Program Akademik di UNIMAS

1. Tujuan

Garis panduan ini bertujuan memberi penerangan kepada Fakulti dan Pusat di
UNIMAS tentang pelantikan dan terma rujukan Lembaga Pengajian Program
(Board of Studies) untuk program-program akademik di peringkat Pra-Siswazah
dan Pasca Siswazah (Kerja Kursus).

2. Pengenalan

Pelantikan lembaga pengajian program sama ada dari dalam atau luar negara
adalah satu keperluan dalam aktiviti pembangunan kurikulum program
akademik baharu yang dicadang untuk ditawarkan. Penglibatan lembaga
pengajian ini adalah penting bagi memastikan program baharu yang akan
ditawarkan mempunyai daya maju (viable), relevan dan mapan (established).

Lembaga pengajian program adalah dipengerusikan oleh Timbalan Naib
Canselor (Akademik dan Antarabangsa) atau wakil yang dilantik oleh
Timbalan Naib Canselor (Akademik dan Antarabangsa). Keahlian lembaga
pengajian program adalah seperti berikut:

1. Ahli-ahli yang terdiri daripada industri yang berkaitan, badan-badan
kerajaan atau badan-badan bukan kerajaan. Ahli yang dipilih mestilah
terdiri dari kalangan mereka yang berpengalaman luas serta mempunyai
latarbelakang yang relevan dalam bidang pengkhususan program yang
hendak ditawarkan.

1. Ahli akademik yang berpengalaman luas dalam mengendali program
dalam bidang yang serupa atau berkaitan.

iii.  Ahli fakulti/pusat.
iv. Alumni atau pemegang taruh yang berkaitan.

Semua pelantikan adalah tertakluk kepada kelulusan Timbalan Naib
Canselor (Akademik dan Antarabangsa). Senarai calon ahli lembaga
pengajian program yang dicadangkan selain daripada ahli dari fakulti/pusat
mesti dimajukan beserta CV yang lengkap dan justifikasi pencalonan.

Surat pengesahan persetujuan penerimaan lantikan yang dilampirkan bersama
surat lantikan mesti dihantar dalam tempoh 14 hari dari tarikh surat lantikan.

Tempoh lantikan ahli lembaga pengajian program adalah selama setahun.

Mesyuarat lembaga pengajian program mesti dilaksanakan sekali sepanjang
tempoh pelantikan. Keputusan mesyuarat mesti diminitkan dengan lengkap dan
dimajukan bersama-sama dalam kertas kerja permohonan penawaran program
baharu ke JPPA dan Senat.

Minit mesyuarat dan lain-lain dokumen perbincangan atau maklumbalas
lembaga pengajian program akademik mesti dilampirkan bersama dokumen
permohonan penawaran program akademik baharu yang akan dihantar ke
Agensi Kelayakan Malaysia (MQA) dan Jabatan Pendidikan Tinggi (JPT).

Terma Rujukan

Memberi khidmat nasihat tentang kerelevan dan kualiti program akademik
baharu agar standard pengurniaan ijazah program tersebut terjamin.

Memastikan program yang ditawarkan memenuhi kehendak pihak industri dan
graduan yang akan dihasilkan mengikuti proses pengajaran dan pembelajaran
yang memberikan mereka pengalaman yang relevan dengan keperluan industri
yang berkaitan.

Memberi maklumbalas terhadap laporan kajian pasaran (market survey) yang
telah dilaksanakan agar program yang akan ditawarkan mempunyai reka
bentuk kurikulum yang daya maju (viable), relevan dan mapan (established).

Memberi cadangan tentang aspek keunikan niche area program akademik
berbanding dengan program sama yang ditawarkan di institusi lain di dalam
dan luar negara.

Mengadakan sesi perkongsian ilmu bersama ahli akademik/pelajar untuk
mempertingkatkan kefahaman tentang bidang pengkhususan program
akademik yang berkaitan.

Hal-hal lain

Sebarang implikasi kewangan berkaitan pelantikan dan penglibatan lembaga
pengajian program dalam pembangunan program akademik baharu adalah di
bawah tanggungan fakulti/pusat.

Tarikh Berkuatkuasa

Garis panduan ini berkuatkuasa bermula dari tarikh ia diluluskan oleh Mesyuarat
Senat Bil 01/2015 ke 138 iaitu pada 28 Januari 2015.

